
ЈАВЕН ПОВИК  
ЗА ПРОГРАМАТА ЗА ПОДДРШКА НА ГРАЃАНСКИТЕ ОРГАНИЗАЦИИ  

ВО РАМКИ НА ПРОЕКТОТ „safejournalists.net” 
 
Мрежата SafeJournalists која е составена од Независното здружение на новинари на Србија, 
Хрватско здружение на новинари, Новинари на БиХ, Асоцијацијата на новинари на Косово, 
Здружение на новинари на Македонија, Синдикатот на новинари на Црна Гора го објавува повикот 
за доделување на финансиска поддршка (мали грантови) на граѓански организации на територијата 
на Босна и Херцеговина, Црна Гора, Северна Македонија, Србија и Косово*. 
 
Повикот е отворен во рамките на проектот „safejournalists.net” и има за цел да поттикне и овозможи 
граѓанско учество во застапувањето и донесувањето одлуки, а во насока на подобрување на 
безбедноста на новинарите и медиумските слободи.  
 
1. За проектот „safejournalists.net” 
 
Тригодишниот проект „safejournalists.net” го финансира Европската Комисија во рамките на 
Програмата за Поддршка на граѓанското општество и програма за медиуми 2018-2019, буџетска 
линија:  BGUE-B2018-22.020401 BGUE-B2019-22.020401, референца: EuropeAid/162473/DH/ACT/Multi 
број на договор за донацијата: IPA/2019/414-122 кој почна на 01 февруари 2020 година и ќе трае до 
31 јануари 2023 година.  
 
Општа цел на проектот е јакнење на партиципативната демократија во земјите од Западен 
Балкан преку регионална соработка на професионалните и кредибилните организации од 
граѓанскиот сектор (ГО) и нивно ангажирање во процесот на изработка на релевантните политики и 
следење на нивната имплементација.  
  
Специфична цел на проектот е да се подобри безбедноста на новинарите и медиумската слобода 
во Западен Балкан преку јакнење на улогата на членовите на мрежата Safejournalists како ефикасни,  
одговорни и независни актери при креирањето на релевантните политики поддржани од 
поширокиот сектор на ГО. Тоа ќе се постигне преку:  
  

• Јакнење на членките на Safejournalists како организации кои ги преставуваат интересите на 
своите членови и нудат веродостојни податоци за нивото на медиумските слободи и 
безбедноста на новинарите; 

• Обезбедување на поддршка на заложбите на членовите на Safejournalists преку широка и 
инклузивна кампања за застапување насочена кон клучните прашања и овозможување на 
партиципативна консултација со корисниците и целните групи.  

• Вклучување на претставниците на државните органи во консултациите и соработката со 
членовите на Safejournalists на национално ниво.  

 
*Овa именување не е прејудицирање на статусот и е во согласност со резолуцијата 1244 на Советот за безбедност на 
Обединетите нации и мислењето на Меѓународниот суд на правдата за прогласувањето на независност на Косово. 

https://safejournalists.net/about-us/

2. За Програмата за поддршка „safejournalists.net” 
 
Програмата за поддршка (мали грантови) за трети страни е развиена со цел подобрување на 
капацитетот на граѓанските организации за имплементација на успешни, видливи, партиципативни, 
ефикасни и иновативни проекти за застапување, но и подобрување на капацитетот за внатрешно 
управување во текот на Програмата. Програмата е дизајнирана со цел да ја зајакне улогата на ГО 
при реализација на активностите со властите и граѓаните како релевантни чинители во процесот на 
донесување одлуки. Со овој пристап ќе се добијат две придобивки: ќе се зајакнат напорите на 
мрежата на Safejournalists за да се прошири кругот на застапници за подобрување на заштитата на 
безбедноста на новинарите и медиумските слободи. Своја цел ќе создаде и збирот на 
квалификувани идни соработници што е од суштинско значење за застапувањето засновано на 
докази 
Во таа насока, оваа активност вклучува три компоненти, организирани како „синџир на чекори за 
имплементација“ за да се олесни правилното спроведување и следење на напредокот, односно: 
 
Компонента 1 - Обука: Обука на ГО за градење капацитети за застапување и внатрешно управување. 
Ќе бидат избрани 30 организации врз основа на доставениот проектен концепт. Тие ќе учествуваат 
на обука која ќе опфати теми за организациски развој, застапување, како и принципите на 
транспарентност и отчетност. Претставниците на ГО ќе можат да научат и да применат знаење за 
внатрешното управување, структурирање, да го применат истражувањето и други форми на докази 
за поддршка на своите активности, ефективно да ги соопштат своите резултати на јавноста, да ги 
следат и оценат резултатите и влијанието на своите активности. Сите трошоци за обука ќе бидат 
покриени од проектот, независно од Компонентата 3. 
 
Компонента 2 - Менторство: По обуката на избраните организации ќе им биде овозможено 
менторство од експерти за развивање на нивната целосна апликација. Ќе им се обезбедат 
потребните повратни информации за тоа како да ги подобрат своите проектни концепти, да го 
завршат предлог-проектот, вклучувајќи го и наративниот предлог и буџетскиот предлог. 
Апликантите ќе бидат охрабрени да создадат мрежи со различни партнери и да вклучат релевантни 
засегнати страни (како што се локалните медиуми и граѓанските организации кои ги штитат 
човековите права) во своите проектни апликации. Ќе се обезбеди менторство за сите успешни 
апликанти кои учествуваат во првата фаза од Повикот (поднесување проектна идеја - проектен 
концепт). Од успешните апликанти кои ќе бидат поддржани со грант според Компонентата 3 ќе се 
бара да се придржуваат до правилата за видливост дефинирани од Европската комисија. 
 
Компонента 3 – Доделување на грант: Финансиска поддршка за граѓански организации кои 
промовираат и се залагаат за безбедноста на новинарите и слободата на медиумите во Западен 
Балкан ќе се обезбеди на 20 најуспешни апликанти на целосни апликации за проекти. 
Мрежата Safejournalists ќе се погрижи да го следи напредокот на сите избрани граѓански 
организации во рамките на Програмата за поддршка на најефикасен начин.  

Предвидени се мониторинг посети за следење/менторство на сите избрани граѓански организации, 
како и експертска поддршка во форма на четири (4) консултантски дена за успешно спроведување 
на планираните активности и постигнување на зацртаните резултати. 
 
3. Цел на Програмата  
 
Општата цел на повикот е да им овозможи на локалните граѓански организации за мобилизирање 
и зајакнување да користат иновативни и експериментални пристапи во приближувањето на 
важноста за безбедноста на новинарите и медиумските слободи до граѓаните и да ги поттикне да 
креираат и да учествуваат во различни платформи за дијалог. 
 
4. Очекувани резултати од Програмата  
 

▪ Локалните организации или нивните партнери се обучени за активно промовирање на 
важноста на слободата на медиумите и безбедноста на новинарите. 

▪ Зголемено влијание на локалните граѓански организации врз процесот на донесување 
одлуки во областа на медиумските слободи и безбедноста на новинарите. 

▪ Развиени нови алатки / решенија / иницијативи на локално ниво кои ќе придонесат за 
зголемување на бројот на граѓани информирани за проблемите од областа на безбедноста 
на новинарите и медиумските слободи. 

▪ Зголемен интерес и учество на граѓаните во процесите на одлучување во областа на 
медиумските слободи и безбедноста на новинарите. 

▪ Меѓусебно вмрежени локални организации или со сродни организации од регионот при 
вложувањето на напори за промовирање на медиумските слободи. 

▪ Воспоставена подобра комуникација и соработка помеѓу засегнатите страни во овој процес, 
на пример медиуми, невладини организации, органи на локалната самоуправа. 

 
5. Активности 
 
Сите активности мора да се спроведуваат на територијата на земјите од Западен Балкан. Тие мора 
да се спроведат за да се исполнат целите и резултатите од Програмата. 
 
Прифатливи се следниве активности: 
 

• кампањи за застапување и подигање на свеста; 
• производство и дистрибуција на медиумски содржини; 
• консултации, тркалезни маси и состаноци со локални актери; 
• олеснување на дијалогот за јавните политики со засегнатите страни (на пр. локални 

службеници, професионалната заедница, медиумите); 
• мониторинг на медиумската слобода; 
• спроведување на различни видови јавни кампањи; 

• спроведување мини-истражувања со користење на различни техники, пр. анкети, веб 

апликации, работни групи, фокус групи ... 
 
Списокот на наведените прифатливи активности не е конечен. Други активности, кои придонесуваат 
за постигнување на очекуваните резултати и целите на Програмата, а не се во спротивност со овој 
повик, ќе се сметаат за подобни активности. 
 
Временската рамка за спроведување на активностите не смее да биде пократка од 9 (девет) ниту 
подолга од 12 (дванаесет) месеци. 
 
6. Услови кои што треба да ги исполни предлагачот и / или партнерот во проектот  
 
6.1. Општи услови што треба да ги исполни предлагачот и / или партнерот во проектот 
 
Граѓанските организации во рамките на оваа Програма можат да дејствуваат како: 
 

• Носител на проектот - директно одговорен за спроведување на проектот 
• Партнер на проектот 

 
Граѓанска организација која аплицира за средства од оваа Програма како носител на проектот  
мора да ги исполнува следниве критериуми: 
 

• да е регистрирана во согласност со националното законодавство; 
• да биде директно одговорна за подготовка и извршување на проектот; 
• да доставила годишни пресметки до надлежната институција за 2019 и 2020 година; 
• да има доказ дека сметката на правното лице не е блокирана. 

 
Граѓанска организација која аплицира за средства од оваа Програма како проектен партнер мора да 
ги исполнува следниве критериуми: 
 

• да е регистрирана во согласност со националното законодавство; 
• да доставила годишни пресметки до надлежната институција за 2019 и 2020 година; 
• да има доказ дека сметката на правното лице не е блокирана. 

 
6.2. Посебни услови кои што треба да ги исполнува предлагачот и/или партнерот на проектот 
 
Конкурсот е отворен за граѓански организации кои ги исполнуваат следните дополнителни услови: 
 

• Организацијата да не е корисник на средства од Европската комисија во рамките на 
Програмата за поддршка на граѓанското општество и Програмата за медиуми 2018-2019 
година, буџетска линија: BGUE-B2018-22.020401 BGUE-B2019-22.020401, референца: 

EuropeAid/162473/DH/ACT/Multi 

• Организацијата може да поднесе само еден предлог проект во оваа Програма како носител 
или како партнер 
 

7. Распределба на финансиски средства  
 
Вкупните расположливи средства за реализација на Програмата за поддршка „safejournalists.net“ 
преку доделување финансиска поддршка се 150.710,00 евра кои ќе бидат распределени на 20 
избрани граѓански организации од територијата на Босна и Херцеговина, Црна Гора, Северна 
Македонија, Србија и Косово* од кои бројот на доделената финансиска поддршка на територијата 
на Србија ќе биде меѓу 3 и 8. 
 
7.1. Износ на поединечни доделени финансиски средства 
 

• Минималната вредност на доделените финансиски средства во рамките на Програмата е 
6.850,00 евра; 

• Максималната вредност на доделените финансиски средства во рамките на Програмата е 
8.200,00 евра. 

 
Средствата за одобрени програми за поддршка ќе бидат исплатени на носителот на проектот на 
следниов начин: 
 

• 80% од одобрената вредност на средствата по потпишување на договорот 
• 20% од одобрената вредност на средствата по прием и одобрување на наративните и 

финансиските извештаи 
 
7.2 Прифатливи трошоци  
 
Подобни трошоци се сите директни трошоци поврзани со спроведувањето на проектните 
активности и вклучуваат: 
 Надоместоци за персоналот; 
 Надоместоци за надворешни соработници; 
 Трошоци за графичка подготовка и печатење на материјали; 
 Канцелариски материјали; 
 Патни трошоци; 
 Трошоци за организирање настани, состаноци, јавни акции. 

 
Забелешка: Сите трошоци кои не подлежат на ДДВ мора да се наведат во бруто износи (на пример, 
плати, хонорари). 

7.3. Неприфатливи трошоци 
 
Следниве трошоци нема да бидат дозволени со оваа Програма: 

× долгови и надоместоци за сервисирање на долгот (камата); 
× резерви за загуби, долгови или непредвидени обврски; 
× трошоци пријавени од Корисникот финансирани од други фондови на Европската Унија 

(вклучително и преку Европскиот фонд за развој); 
× купување на земјиште или згради, купување на автомобили или недвижен имот, 

финансирање на градежни работи за недвижен имот во сопственост на носителот на 
проектот или за оние за кои носителот на проектот го остварува правото на закуп; 

× загуби од промена на валута / курсни разлики; 
× заеми на трети лица, освен ако поинаку не е наведено во посебни услови; 
× придонеси во натура; 
× трошоците за плата на персоналот вработен како државни и административни службеници, 

освен ако не е поинаку наведено во посебни услови и само до степен до кој тие се 
однесуваат на трошоците за активностите кои што релевантните јавни органи не би ги 
извршиле доколку не се преземеше дејството; 

× бонуси засновани на перформанси вклучени во трошоците за вработените; 
× финансиска поддршка која што програмските партнери би ја дале на други граѓански 

организации во форма на донации, кои не се наведени во апликацијата. 
× Данокот на додадена вредност (ДДВ) 

 
Забелешка:  Данокот на додадена вредност (ДДВ) е неприфатлив трошок, бидејќи Европската 
комисија не го признава овој трошок. 
 
 
7.4 Кофинансирање 
 
Кофинансирањето на проекти од оваа Програма не е задолжително. 
 
8. Процесот на апликација се состои од две фази: 
 
Фаза 1: Поднесување на концептот на проектот (проектни идеи) - Граѓанските организации 
пополнуваат формулар во кој треба накратко да ги опишат целите кои што сакаат да ги постигнат со 
предложените активности и вкупно проценетиот буџет (во фаза 2 буџетот може да варира до 10% 
од наведениот износ во Фаза 1). Од сите примени апликации, се прави селекција и се избираат 30 
најдобро рангирани предлози според дадените критериуми, почитувајќи ја територијалната 
распределба, обезбедувајќи минимум три и максимум осумнаесет организации од Босна и 
Херцеговина, Црна Гора, Северна Македонија, Србија и Косово*. Критериумите и повеќе 
информации за процесот на селекција може да се најдат во делот 10 од овој Повик. 

Фаза 2: Поднесување на целосен предлог проект. - Избраните организации (вкупно 30 организации) 
ќе бидат обучени од предавачи и ментори кои ќе им помогнат да ги развијат проектните идеи. 
Комплетниот предлог-проект се доставува со пополнување на наративниот образец за предлог-
проект и формуларот за проектниот буџет. 
 
8.1. Задолжителна конкурсна документација за Фаза 1 
 
Предлагачот на програмата/проектот е должен да ја достави следната документација: 
 

• пополнет образец за проектниот концепт (Анекс 1); 
• изјава на носителот на проектот потпишана и скенирана; 
• копија од документот за регистрација на барателот, скенирана; 
• копија од документот за регистрација за секој проектен партнер, скенирана. 

 
8.2. Задолжителна документација за Фаза 2 
 

• пополнет формулар за наративен предлог-проект (Анекс 1); 
• пополнет образец за буџетски предлог-буџет (Анекс 2); 
• доказ дека сметката на апликантот не е блокирана 
• изјава на носителот на проектот; 
• изјава на проектниот партнер - задолжително само за проекти кои се спроведуваат во 

партнерство. 
 
Напомена: Организаторот на Програмата за поддршка може да побара дополнителна 
документација најдоцна во рок од осум (8) дена од приемот на предлог -проектот. 
 
9. Начин на пријавување на конкурсот и рокови 
 
9.1. Начин на аплицирање и краен рок за пријава за Фаза 1: 
 
Формуларот за поднесување предлог проект-идеја (концепт на проект) можете да го преземете 
овде. 
 
Задолжителната документација за конкурсот (видете точка 8 од Повикот) се доставува во 
електронска форма (формат Word и PDF) на е-пошта safejournalists@gmail.com  со назнака во 
насловот на пораката: „Име на граѓанската организација-предлог-проект во рамките на Програмата 
за поддршка „safejournalists.net“. 
 
Крајниот рок за поднесување на предлози за проекти (концепти на проекти) е 12 ноември 2021 
година во 23:59 часот (CET). 

Документацијата во печатена форма нема да се разгледува. 
 
Листата со бодување и рангирање на поднесените предлози за проектна идеја (концепт на 
проектот), утврдена од конкурсната комисија, ќе биде објавена на веб-страницата на проектот 
safejournalists.net и на страниците на членовите на мрежата на Safejournalists, до 21 ноември 2021 
година и ќе биде доставен до сите учесниците во електронска форма. 
 
Обуката за граѓанските организации кои што ќе ја поминат Фаза 1 ќе се одржи на 1 и 2 декември 
2021 година, со физичко присуство или на далечина (онлајн, преку Интернет) во зависност од 
моменталната епидемиолошка состојба предизвикана од пандемијата на вирусот КОВИД-19. 
 
9.2. Начин и рок за аплицирање за Фаза 2: 
 
Пополнетиот формулар за предлог-проект се испраќа во Word и PDF формат (потпишан и со печат). 
Пополнетиот формулар за предлог-буџет (Анекс 2, двете страници) се испраќа во формат Excel. Сите 
други документи се испраќаат во PDF формат (потпишани и со печат ако тоа е наведено во 
формуларот, видете точка 8 од Повикот) 
 
Крајниот рок за поднесување на целосни предлог проекти е 12 декември 2021 година, во 23:59 
часот (CET). 
 
Листата со бодување и рангирање на поднесените предлози за проектна идеја (концепт на 
проектот), утврдена од конкурсната комисија, ќе биде објавена на веб-страницата на проектот 
safejournalists.net и на страниците на членовите на мрежата на Safejournalists до 20 декември 2021 
година и ќе биде доставен до сите учесници кои учествувале во Фазата 2. 
  
Средствата се доделуваат за проекти со краен рок за реализација до 31 декември 2022 година. 
 
Најраниот почеток на реализација на проектот е 01.01.2022 година.  
 
Времетраењето на проектните активности е помеѓу најмалку 9 и најмногу 12 месеци. 
 
Прашања во врска со повикот можат да се испраќаат на следниве е-меил адресати: 
tamara.filipovic@nuns.rs  (за програмски прашања) и marko.lazic@nuns.rs  (за прашања во врска со 
финансиите) најдоцна до 5 ноември 2021 година.  

10. Критериуми за избор на предлог проекти финансирани во рамките на Програмата 
 
10.1. Административни критериуми 
 
Оценувањето и рангирањето на примените предлози за проектна идеја (проектни концепти) ќе се 
извршат во согласност со следните административни критериуми: 
 

• Предлогот за проектна идеја (концепт на проектот) е испратен навреме, во согласност со 
рокот наведен во повикот; 

• Бараните финансиски средства се во согласност со точка 7.1 (Износ на доделени финансиски 
средства) од овој документ 

• Предлагачот и/или проектниот партнер ги исполнуваат општите и посебните услови на 
повикот; 

• Предлогот за проектна идеја (концепт на проектот) е испратен во соодветниот формат и е во 
согласност со упатствата. 

 
10.2. Критериуми за квалитативна евалуација: 

• Релевантност на предлогот во однос на целите на повикот за предлози за проекти и 
релевантност на предлогот во однос на потребите на целните групи (20 поени); 

• Кохерентност на дизајнот на проектот - ефикасност и изводливост на акцијата - јасни 
поврзаност и конзистентност помеѓу целите, очекуваните резултати и предложените 
активности, како и одржливост на резултатите (20 поени); 

• Финансиски и оперативен капацитет за самостојно реализирање на предложените 
активности - ниво на организациски и управувачки капацитет (5 поени); 

• Иновативен пристап (5 поени). 

11. Видливост и авторски права  
 
Мрежата Safejournalists.net го задржува правото да ги објавува производите кои ќе резултираат од 
оваа Програма во делови, целосно или како референца на својата веб-страница или во своите 
публикации во согласност со правилата за авторски права. Договорите со добитниците на грантови 
ќе содржат специфични услови за авторски права и наведување на листа на донатори на проекти. 
 
Од успешните апликанти на целосни проектни апликации на кои ќе им биде доделена финансиска 
поддршка според Компонентата 3 ќе се бара да се усогласат со правилата за видливост 
дефинирани од Европската комисија. 
 
Забелешка 1: Евалуацијата на предлог-проектите ќе ја изврши конкурсна комисија составена од 
независни експерти во областа на медиумите и граѓанското општество. 
 
Забелешка 2: Организаторот на конкурсот го задржува правото да распише втор круг за 
поднесување на проектни апликации доколку конкурсната комисија оцени дека од пристигнатите 
пријави нема доволен број проекти кои ги исполнуваат горенаведените квалитативни критериуми. 

